
məTBUAT ÜÇÜN MƏLUMAT

	Birləşmiş Millətlər Təşkilatının İnkişaf Proqramı

	Azərbaycan Respublikası


Azerbaijan

BMTİP-in yeni təyin olunmuş Regional Direktorunun 
Azərbaycana rəsmi səfəri başlanır

Bakı, 1 mart 2007-ci il – BMT-nin Baş katibinin köməkçisi, BMT İnkişaf Proqramının (BMTİP) Administratorunun yardımçısı və BMTİP-in Avropa və Müstəqil Dövlətlər Birliyi (MDB) üzrə Regional Bürosunun Direktoru xanım Kori Udoviçki Azərbaycan Hökumətinin dəvəti ilə 1-4 mart 2007-ci il tarixində Azərbaycanda rəsmi səfərdə olacaqdır.  

Bu, səlahiyyətlərinin icrasına 2007-ci il fevral ayının 1-dən etibarən başlayan xanım Udoviçkinin Azərbaycana ilk səfəridir və ümumiyyətlə, yeni vəzifəsində ilk xarici səfərlərindən biridir. 

Missiya çərçivəsində xanım Udoviçkinin yüksək səviyyəli hökumət rəsmiləri ilə görüşləri nəzərdə tutulur. Bu görüşlərdə gələcəkdə BMTİP-in Azərbaycana dəstəyinin gücləndirilməsi, xüsusilə də Azərbaycan hökümətinin “qara qızılın insan qızılına çevrilməsi” sahəsində göstərilən səylərinə BMTİP-in verə biləcək töhfələri və ölkədə Minilliyin İnkişaf Məqsədlərinə nail olunması yolları müzakirə ediləcəkdir. 
Xanım Udoviçki BMTİP fəaliyyətinə qeyri-hökumət sektoru, dövlət idarələri və Beynəlxalq Valyuta Fondunda (BVF) əldə etdiyi geniş iş təcrübəsi ilə qədəm qoyur. O, Serbiya Respublikasının bir sıra yüksək səviyyəli rəhbər vəzifələrində-Milli Bankın rəhbəri, Energetika və Mədən Sənayesi naziri, Maliyyə və İqtisadiyyat nazirinin xüsusi müşaviri vəzifələrində çalışmışdır. Xanım Udoviçkinin təfsilatlı tərcümeyi-halı pres relizə əlavə edilmişdir. 

Daha ətraflı məlumat üçün:

Cənab Fərqan Abbaszadə

BMTİP-in İctimai Əlaqələr və İnformasiya şöbəsinin müdiri

tel: 498 98 88 (əlavə.111)

BMT-nin İnkişaf Proqramı (BMTİP) BMT-nin qlobal inkişaf şəbəkəsi olaraq, dəyişikliyi təbliğ edir və insanların daha firavan həyat qurmalarına kömək etmək üçün ölkələrin bilik, təcrübə və resurslara çıxışını genişləndirir. Biz 166 ölkədə fəaliyyət göstərərək qlobal və milli səviyyələrdə inkişaf problemlərinin səciyyəvi tərzdə həllinə kömək edirik. Bu ölkələr yerli potensialı inkişaf etdirmək üçün BMTİP ailəsinə və bizim çoxsaylı tərəfdaşlarımıza güvənirlər.
http://www.un-az.org/undp/az


